
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆ​ՐԱ​ՊԵ​ՏՈՒԹՅԱՆ ԿԱՌԱՎԱ​ՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇ​ՄԱՆ ՄԵՋ ՓՈՓՈ​ԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԸ ԵՎ ԱՌԱՋԱՐԿՈՒԹՅՈՒՆՆՆԵՐԸ
	1. ՀՀ ֆինանսների նախարարություն
	30.08.2023թ. 

	
	01/34-2/17175-2023

	Նախագծով նախատեսվում է ՀՀ ԱՍՀՆ Միասնական սոցիալական ծառայության համար ՀՀ 2023 թվականի պետական բյուջեով հաստատված՝ 1206 ծրագրի «Սոցիալական պաշտպանության համակարգի բարեփոխումներ» ծրագրի շրջանակներում ՀԲ վարկի հաշվին նախատեսել լրացուցիչ միջոցներ՝ մասնավորապես. 

1.  11001 «Համաշխարհային բանկի աջակցությամբ իրականացվող սոցիալական պաշտպանության ոլորտի վարչարարության երկրորդ ծրագիր» միջոցառման համար մինչև Ծրագրի ավարտը լրացուցիչ ընդհանուր 160,469.2 հազ. դրամ, որից վարկային միջոցների մասով անհրաժեշտ է 140,389․8 հազ. դրամ, իսկ համաֆինանսավորման մասով՝ 20,079․4 հազ․ դրամ (այսուհետ՝ Միջոցառում 1),

2.  32001 «Համաշխարհային բանկի աջակցությամբ իրականացվող Սոցիալական պաշտպանության ոլորտի վարչարարության երկրորդ ծրագրի շրջանակներում շենքերի և շինությունների հիմնանորոգում» միջոցառման համար մինչև Ծրագրի ավարտը լրացուցիչ ընդհանուր 213,983.2 հազ. դրամ, որից վարկային միջոցներն ավելացնել 187,096․3 հազ. դրամ, իսկ համաֆինանսավորման մասով՝ 26,886.9 հազ․ դրամ (այսուհետ՝ Միջոցառում 2),
3. 32002 «Համաշխարհային բանկի աջակցությամբ իրականացվող Սոցիալական պաշտպանության վարչարարության երկրորդ ծրագրի շրջանակներում սարքավորումների, ծրագրային ապահովման և աշխատանքային միջավայրի արդիականացում» միջոցառման շրջանակներում Ծրագրի ավարտը լրացուցիչ անհրաժեշտ է լրացուցիչ 203,433․9 հազ. դրամ։ Ընդ որում, այս միջոցառման շրջանակներում նախատեսվում է միասնական սոցիալական ծառայության տարածքային կենտրոններին ապահովել 15 տրանսպորտային միջոցներով՝ ՀՀ կառավարության 24․07․2008թ․-ի N 830-Ն որոշմամբ հաստատված չափորոշիչներից և գնից տարբերվող չափորոշիչներով (վարկային միջոցներից՝ 179,166․7 հազ․ դրամ, համաֆինանսավորումից՝ 35,833․3 հազ․ դրամ, ընդամենը՝ 215,000.0 հազ. դրամ (այսուհետ՝ Միջոցառում 3):
Արդյունքում՝ առաջարկվում է վարկային միջոցների գծով ընդամենը 530,920 հազ. ՀՀ դրամի չափով մեծացնել ՀՀ 2023թ.-ի պետական բյուջեի դեֆիցիտը: 

Նախագծով առաջարկվում է նաև վերաբաշխման միջոցով ՀՀ 2023թ.-ի պետական բյուջեով նախատեսված ՀՀ կառավարության պահուստային ֆոնդի հաշվին, ընդամենը 46,686.6 հազ․ ՀՀ դրամի չափով ավելացնել համաֆինանսավորման միջոցների գումարը։ 

Միջոցառում 1-ի և Միջոցառում 2-ի կապակցությամբ հայտնում ենք, որ ՀՀ ֆինանսների նախարարությունը սկզբունքորեն դեմ չէ, սակայն անհրաժեշտ է հստակեցնել  արդյո՞ք մինչև ծրագրի ավարտը նշված աշխատանքների իրականացման հնարավորությունները գնահատված են, թե՞ ոչ, արդյո՞ք իրատեսական է այդ միջոցառումների իրականացումը նշված ժամկետներում։
	Ընդունվել է ի գիտություն


	Միջոցառում 3-ի կապակցությամբ հայտնում ենք, որ ՀՀ կառավարության 24․07․2008թ․-ի N 830-Ն որոշմամբ հաստատվել են ՀՀ պետական մարմինների, պետական հիմնարկների, պետական ոչ առևտրային կազմակերպությունների ծառայողական ավտոմեքենաների առանձին չափորոշիչները, իսկ ՀՀ ֆինանսների նախարարի 2013 թվականի հոկտեմբերի 24-ի N 938-Ա հրամանով սահմանվել են դրանց առավելագույն գները:

Նախագծով նախատեսվում է ձեռք բերել թվով 5 արտաճանապարհային մեքենա` ընդամենը 95.0 մլն դրամով (յուրաքանչյուրը` 19.0 մլն դրամ) և թվով 10 սեդան մեքենա, ընդամենը 120.0 մլն դրամով (յուրաքանչյուրը` 12.0 մլն դրամ): Նախագծի ընդունման արդյունքում հարկ կլինի ՀՀ 2023 թվականի պետական բյուջեով նախատեսված միջոցներից հատկացնել ընդամենը 215.0 մլն դրամ` ՀՀ ԱՍՀՆ Միասնական սոցիալական ծառայության համար թվով 15 սպասարկող ավտոմեքենա ձեռք բերելու համար: Այս կապակցությամբ հայտնում ենք, որ պետական իշխանության մարմնին սպասարկման համար հատկացվող ավտոմեքենայի գինը, համաձայն ՀՀ ֆինանսների նախարարի 2013 թվականի հոկտեմբերի 24-ի N 938-Ա հրամանի, չի կարող գերազանցել 8.5 մլն դրամը: 

Այս կապակցությամբ հայտնում ենք, որ ՀՀ ՖՆ-ի 01․08․2023թ․-ին N 01/34-2/15247-2023 գրությամբ ներկայացված առաջարկի վերաբերյալ ներկայացրել ենք մի շարք դիտարկումներ, որոնց սակայն որևէ պարզաբանում չի տրվել:


Ինչ վերաբերում է ՀՀ կառավարության պահուստային ֆոնդից համաֆինանսավորման նպատակով գումար հատկացնելուն, ապա, հաշվի առնելով վերջինիս ծանրաբեռնվածությունը շրջանառվող որոշումների նախագծերով և առկա մնացորդի սահմանափակումները՝ առաջարկում ենք ներկա փուլում զերծ մնալ ՀՀ պետական բյուջեի վրա լրացուցիչ ծախսեր նախատեսող նախաձեռնություններից և հարկ եղած դեպքում սահմանափակվել ոլորտին հատկացված ընդհանուր միջոցներով։ 


	Չի ընդունվել

ՀՀ ԱՍՀ նախարարության ՄՍ ծառայությանը իր կանոնադրական գործառույթները իրականացնելու համար, ինչպես նաև բնակչությանը ավելի որակյալ ծառայություններ մատուցելու նպատակով անհրաժեշտ են ՀՀ կառավարության 24.07.2023թ N 830-Ն որոշմամբ սահմանված  չափորոշներից տարբերվող մեքենաներ, մասնավորապես՝ ձեռքբերվող տրանսպորտային միջոցների արտադրման տարեթիվը կարող է լինել նաև 2022 թվական, շարժիչի ծավալը մինչև 2.5 լիտր (ներառյալ 2.5 լիտր), գնային մասով 5 արտաճանապարհային մեքենաները, որոնք նախատեսված են բժշկասոցիալական փորձաքննության ծառայություններ իրականացնող շրջիկ հանձնաժողովների համար՝  դժվարանցանելի, բարձր-լեռնային վայրերում բնակչության սպասարկման համար,  և յուրաքանչյուրի արժեքը չի կարող գերազանցել 19 մլն. ՀՀ դրամը, իսկ 10 սեդանների մասով՝ 12 մլն. դրամը: Ընդհանուր առմամբ 15 տրանսպորտային միջոցների ձեռքբերման պայմանագրային պարտավորությունը կազմում է 215,000․0 հազ․ դրամ, որից վարկային միջոցներից՝ 179,166․7 հազ․ դրամ, համաֆինանսավորում՝ 35,833․3 հազ․ դրամ: Նախքան կառավարության սույն որոշման նախագիծը շրջանառելը, նախարարությունը ստացել է Համաշխարահային Բանկի համաձայնությունը նշված տրանսպորտային միջոցների ձեռքբերման նպատակով և ՀՀ կառավարության 24.07.2023թ N 830-Ն որոշման 2-րդ կետի 3-րդ ենթակետով ՀՀ կառավարության թույլտվությունը ստանալուց հետո կիրականացնի գնումը:




